
SUD HAL QILUV QARORLARINI BEKOR QILISH YOKI O‘ZGARTIRISH 
ASOSLARI TURLARI VA O‘ZIGA XOS XUSUSIYATLARI 
 
Abdihakimov Samandar Salohiddin o‘g‘li 
Toshkent davlat yuridik universiteti tayanch doktoranti 
E-mail: samandarabdihakimov86@gmail.com  
Tel: +93 230-59-58 
Toshkent, O‘zbekiston 
 
Annotatsiya. Ushbu tezisda sud hujjatlarini qayta ko‘rish bosqichida sud hal qiluv qarorlarini bekor qilish yoki 
o‘zgartirish asoslarining turlari va o‘ziga xos xususiyatlari keltirilgan. Ayniqsa, asosiy tahlillar hal qiluv qarorlarini 
protsessual huquq normalarini buzilishi natijasida kelib chiqadigan asoslarga qaratilgan. Shuningdek, fuqarolik 
protsessual va iqtisodiy protsessual huquqida ushbu asoslarning ba’zi farqli jihatlari atroflicha tahlil qilingan. 

Kalit so‘zlar: sud, sudya, hal qiluv qarori, bayonnoma, taalluqlilik, prinsip. 

 

TYPES AND SPECIFIC FEATURES OF THE GROUNDS FOR CANCELLATION OR 
MODIFICATION OF DISPUTE-RESOLVING COURT DECISIONS 

Abdikhakimov Samandar Salohiddin ugli 
Doctoral Student of Tashkent State 
University of Law 
 

Abstract. This thesis outlines the types and specific features of the grounds for cancellation or modification of 
dispute-resolving court decisions during the stage of judicial review of court documents. Special attention is given 
to grounds arising from violations of procedural legal norms in decision-making. Additionally, the thesis provides 
a detailed analysis of the distinctive aspects of these grounds within civil procedural and economic procedural law. 

Keywords: court, judge, decision, protocol, relevance, principle. 

 

DOI: https://doi.org/10.47390/978-9910-09-176-6/rkm-15 

 

Respublikamizda bugungi kunda sud-huquq tizimini tubdan takomillashtirish borasida 

juda ko‘p islohatlar ishlar amalga oshirilmoqda. Ushbu islohatlarning asosiy maqsadi 

fuqarolarning huquq va manfaatlarini sud orqali himoya qilish hisoblanadi. Shu sababli, 

O‘zbekiston Respublikasi Konstitutsiyaning 55-moddasida har bir shaxs o‘z huquqlari 

buzilganida ularni sud orqali himoya qilish kafolatlari belgilab qo‘yilgan. Jumladan, ushbu 

moddaning uchinchi qismiga ko‘ra: “Har kimga buzilgan huquq va erkinliklarini tiklash uchun 

uning ishi qonunda belgilangan muddatlarda vakolatli, mustaqil hamda xolis sud tomonidan 

ko‘rib chiqilishi huquqi kafolatlanadi” [1]. Bundan ko‘rinib turibdiki, fuqarolarning sudga 

murojaat qilish huquqi konstitutsiya darajasida kafolatlangan. Shuningdek, O‘zbekiston 

Respublikasi Prezidentining 11.09.2023 yildagi PF-158-sonli “O‘zbekiston-2030 strategiyasi” 

to‘g‘risidagi farmoni qabul qilinib, ushbu farmonga muvofiq “O‘zbekiston-2030” strategiyasining 

ustuvor yo‘nalishlari ishlab chiqildi. Ushbu farmonga muvofiq qonun ustuvorligini ta’minlash va 

sud-huquq tizimidagi islohotlar borasidagi muhim masalalar belgilab qo‘yildi. Ushbu 

islohatlarning tub mohiyati fuqarolar va tadbirkorlarning huquq va manfaatlarini himoya 

qilishda odil sudlovga erishish va sudlarning mustaqilligini oshirish chora-tadbirlari belgilangan 

mailto:samandarabdihakimov86@gmail.com
https://doi.org/10.47390/978-9910-09-176-6/rkm-15

[2]. Mazkur belgilangan maqsadlarga erishishda, albatta, fuqarolar va tadbirkorlarning sudga 

murojaat qilish huquqlari erkinliklari ham yotadi.  

Fuqarolar va tadbirkorlarning sudga murojaat qilish shakllaridan biri bu sud tomonidan 

chiqarilgan hal qiluv qarorlari ustidan shikoyat berish usuli hisoblanadi. Protsessualist olim 

professor Z.N.Esanova sud qarorlarining qonuniyligi va asosliligini qayta tekshirish 

mexanizmlarini yanada takomillashtirish orqali odil sudlov sifatini hamda fuqarolarning odil 

sudlovga erishish darajasini yanada oshirishga erishish mumkin ekanligini ta’kidlaydi [5; B.96.]. 

Shuning uchun, sud hal qiluv qarorlari ustidan yuqori instansiya murojaat qilish davomida va 

ushbu hujjatlarning qayta ko‘rilishi jarayonida sud hal qiluv qarorlarini bekor qilish asoslari 

muhim ahamiyatga ega hisoblanadi. Chunki, qachonki ushbu asoslar mavjud bo‘lsagina sud hal 

qiluv qarorlarini o‘zgartirish yoki bekor qilish orqali odil sudlovga erishish mumkin bo‘ladi. Shu 

sababli, sud hal qiluv qarorlarini bekor qilish yoki o‘zgartirish asoslarini chuqur tahlil qilish 

lozim.   

Fuqarolik protsessual va iqtisodiy protsessual kodekslarida sud hal qiluv qarorlarini 

bekor qilish yoki o‘zgartirish asoslari qat’iy belgilab qo‘yilgan. Ushbu asoslarni kelib chiqish 

jihatidan va har birining xususiyatidan kelib chiqqan holda quyidagi uchta turga bo‘lish mumkin: 

1) hal qiluv qarorlarini bekor qilish yoki o‘zgartirishning umumiy asoslari; 

2) moddiy huquq normalarining buzilishi yoki noto‘g‘ri qo‘llanilishi natijasida hal qiluv 

qarorlarini bekor qilish yoki o‘zgartirish asoslari; 

3) protsessual huquq normalarining buzilishi yoki noto‘g‘ri qo‘llanilishi natijasida hal 

qiluv qarorlarini bekor qilish yoki o‘zgartirish asoslari.  

Hal qiluv qarorlarini bekor qilishning umumiy asoslari O‘zbekiston Respublikasi 

Fuqarolik protsessual kodeksining 3742-moddasi [3] va iqtisodiy protsessual kodeksi 279-

moddasi birinchi qismida keltirilgan [4]. Ushbu asoslar quyidagicha hisoblanadi: 

1) ish uchun ahamiyatga ega bo‘lgan holatlarning to‘liq aniqlanmaganligi; 

2) sud aniqlangan deb hisoblagan, ish uchun ahamiyatga ega bo‘lgan holatlarning 

isbotlanmaganligi; 

3) sud hujjatida bayon etilgan sud xulosalarining ish holatlariga muvofiq emasligi. 

Shuningdek, moddiy qonunchilik normalarining buzilishi yoki noto‘g‘ri qo‘llanilishi 

asoslari fuqarolik protsessual kodeksi 3743-moddasi [3] hamda iqtisodiy protsessual 

kodeksining 279-moddasi ikkinchi qismida sanab o‘tilgan [4]. Ushbu asoslar fuqarolik 

protsessual va iqtisodiy protsessual qonunchilikda bir xil qoidalar doirasida amalga oshiriladi. 

Ushbu qoidagilar esa quyidagilar: 

1) qo‘llanilishi lozim bo‘lgan qonunni yoki boshqa qonunchilik hujjatini qo‘llamaganligi; 

2) qo‘llanilmasligi lozim bo‘lgan qonunni yoki boshqa qonunchilik hujjatini 

qo‘llaganilganligi; 

3) qonunni yoki boshqa qonunchilik hujjatini noto‘g‘ri talqin qilinganligi. 

Ammo uchinchi turi, ya’ni protsessual huquq normalarining buzilishi oqibatlari ikkala 

protsessual qonunchilikda ba’zi bir farqlarga ega hisoblanadi. Protsessual huquq normalarining 

buzilishi yoki noto‘g‘ri qo‘llanilishi asoslarining turlari fuqarolik protsessual kodeksi 3724-

moddasida [3] hamda iqtisodiy protsessual kodeksi 279-moddasi beshinchi va oltinchi 

qismlarida batafsil keltirilgan [4]. Ushbu normalarga ko‘ra ikkala qonunchilikda umumiy bo‘lgan 

asoslar quyidagilar:  

- ish sud tomonidan g‘ayriqonuniy tarkibda ko‘rilganligi; 

- taalluqlilik to‘g‘risidagi qoidalar buzilgan holda ko‘rilganligi; 

- ish sud tomonidan sud muhokamasida ishtirok etish huquqiga ega bo‘lgan, ammo sud 

majlisining vaqti va joyi to‘g‘risida xabardor qilinmagan shaxslardan biror-biri yo‘qligida 

ko‘rilganligi; 

- ish ko‘rilayotganida sud ishlari yuritiladigan tilga doir qoidalar buzilganligi; 

- sud ishda ishtirok etishga jalb qilinmagan shaxslarning huquq va majburiyatlari 

to‘g‘risidagi masalani hal qilganligi; 

- sudning hal qiluv qarorini chiqarishda sud maslahatining sir saqlanishiga doir 

qoidalar buzilganligi; 

- hal qiluv qarori ishni ko‘rgan va hal qilgan sudyalardan (sudyadan) boshqa sudyalar 

(sudya) tomonidan imzolanganligi; 

- sud majlisi bayonnomasi imzolanmaganligi.  

Iqtisodiy protsessual kodeksida yuqoridagi protsessual qonunchilikning buzilishi yoki 

noto‘g‘ri qo‘llanilishi asoslaridan tashqari quyidagilar ham protsessual qonunchilikning buzilishi 

sifatida qaraladi: 

- ishda sud majlisi bayonnomasining mavjud emasligi; 

- sud majlisi bayonnomasi iqtisodiy protsessual kodeksi 202-moddasining ikkinchi 

qismida ko‘rsatilganidan boshqa shaxslar tomonidan imzolanganligi; 

- sud majlisining audio- yoki videoyozuvi amalga oshirilgan bo‘lsa, audio- va 

videoyozuvning elektron yoki boshqa manbalari sud majlisi bayonnomasiga qo‘shib 

qo‘yilmaganligi; 

- bildirilgan talab bo‘yicha sud tomonidan hal qiluv qarori qabul qilinmaganligi; 

- hal qiluv qarorining sudya tomonidan imzolanmaganligi. 

Yuqorida keltirilgan protsessual qonunchilikning buzilishi yoki noto‘g‘ri qo‘llanilishi 

asoslari fuqarolik va iqtisodiy protsessual qonunchilik o‘rtasidagi farqlar hisoblanadi. Chunki, 

ushbu qoidalar fuqarolik protsessual qonunchilikda mavjud emas. Ammo, ulardan faqatgina 

bittasi, ya’ni bildirilgan talab bo‘yicha sud tomonidan hal qiluv qarori qabul qilinmaganligi 

qoidasi fuqarolik protsessual qonunchilikda ham mavjud. Ya’ni, ushbu qoida fuqarolik 

protsessual kodeksi 3722-moddasiga muvofiq hal qiluv qarorlarini bekor qilishning umumiy 

asoslaridan biri sifatida qaraladi [3]. Ushbu qoida ko‘proq umumiy asoslarga mos tushadi.  

Shuningdek, fuqarolik protsessual va iqtisodiy protsessual qonuchilikdagi protsessual 

huquq normalarining buzilishi yoki noto‘g‘ri qo‘llanilishi asoslari o‘rtasidagi farqlardan yana biri 

bu iqtisodiy protsessual qonunchilikda ushbu qoidalarning o‘zi ham ikki toifaga ajratilgan holda 

keltirilgan, ya’ni: 

- birinchi toifa sifatida sudning hal qiluv qarori bekor qilinishi mumkin bo‘lgan holatlar; 

- ikkinchi toifasi sud hal qiluv qarorini har qanday holda bekor qilishi mumkin bo‘lgan 

qoidalar. 

Protsessual huquq normalarining buzilishi yoki noto‘g‘ri qo‘llanilishi asoslarini ushbu 

ikkita guruhga ajratishdan asosiy sabab ushbu huquq normalari buzilishi doim ham sud hal qiluv 

qarorini bekor qilinishiga olib kelmaydi. Chunki, fuqarolik protsessual va iqtisodiy protsessual 

qonunchilikka muvofiq protsessual huquq normalarining buzilishi yoki noto‘g‘ri qo‘llanilishi 



Yangi davr ilm-fani: inson uchun innovatsion gʻoya va yechimlar. 
III Respublika ilmiy-amaliy konferensiyasi materiallari, (2025-yil, iyun) 

https://konferensiyalar.uz/Respublika_anjumani  
 

 

69 

noto‘g‘ri hal qiluv qarorini qabul qilinishiga olib kelgan bo‘lsa  yoki olib kelishi mumkin 

bo‘lsagina hal qiluv qarorini bekor qilish yoki o‘zgartirishga olib keladi.  

Umumiy xulosa qilib aytganda, fuqarolik protsessual va iqtisodiy protsessual huquq bir-

biriga yaqin bo‘lgan ikki huquq sohasi hisoblanadi. Shu sababli, ushbu ikkala huquq sohasida 

umumiy qoidalar judayam ko‘p uchraydi. Ammo, yuqoridagi tahlillardan kelib chiqqan holda 

shuni aytish joizki, aynan sud hal qiluv qarorlarini bekor qilishda protsessual huquq 

normalarining buzilishi yoki noto‘g‘ri qo‘llanilishi oqibatlari doirasida bir nechta farqli jihatlar 

mavjud. Ushbu farqlarni chuqur tahlil qilish va ularning ijobiy va salbiy jihatlarini o‘rganish 

orqali hal qiluv qarorlarini qayta ko‘rish jarayonlarini isloh qilish va rivojlantirish mumkin. 

